
Дифференциялаштырылган  тапшырмаларды  өз алдынча түзүү,  окутуучунун  

тапшырманы  кыйынчылыктын бул же тигил тобуна таандык кылууга  негиз бере турган 

критерийлер  жөнүндө так түшүнүктү талап кылат. Дифференциялаштыруунун  мындай 

жолдорунун бири болуп  анын мазмунун ар кандай  тапшырманы чечүүнүн  жалпы 

структурасынын  анализдөөнүн негизинде  конструкциялоо эсептелип, ал жалпы 

структура тапшырманын шарты,  аны чечүүнүн жолу жана  бул жол боюнча натыйжаны 

аныктоодон турат. Мындай тапшырманы биз  көп татаал эместердин катарына кошобуз. 

Эгерде тапшырма аныкталып, бирок аны чечүү жолу белгисиз болсо,  анда бул 

тапшырманы орточо  кыйынчылыктын денгээлине  таандык дешке болот. Студенттердин  

иш-аракетти  талап кылган оор тапшырма  студент өзү көрүп жана өз алдынча  

тапшырманы аныктап, чечүүнүн жолдорун  конструкциялаштырып өз чечиминин 

натыйжасына жетишип жана аны өз алдынча баалаган  моделди билдирет.  

Ал эми  практикалык сабактарды даярдоо жана өткөрүүдө биз төмөнкү  

дидактикалык шарттарды  бөлүп  көрсөтөбүз: [1, С.27] 

- окутуучунун жалпы педагогикалык  жана жекече методикалык жөндөмдүүлүгүнүн 

шайкеш калыптануу  денгээлин билүү; 

-  сабактын негизги милдеттерин аныктоо; 

-  сабактын структуралык түзүлүшү; 

-  материалдын мазмунун, анын адистик предмети боюнча  окуу материалдары 

менен болгон байланышын тандоо; 

- иш усулун, усулдук ыкмаларын студенттердин профессионалдык  даярдык 

денгээлине  коюлган милдеттерге жана материалдын мазмунуна ылайык тандоо.  

Практикалык сабактардын  натыйжалуулугу көп  жагынан дифференциялдуу  

мамилеге көз каранды болот.  

Практикалык сабакта профессионалдык даярдыктын денгээлин  индивидуалдык 

айрымачылыктарды  кандай бир ортоңку нерсе  катары кароого болбойт. Кичи топторду, 

подгруппаларды  комплектилөө  процесси практикалык сабактардын  түрлөрүнө көз 

каранды болот. 

 Семинардык-практикалык жана практикалык сабактардын  милдеттерин биз 

төмөндөгүдөй деп түздүк: 

 Студенттерде окуу процессинин программалык максаттары жана  милдеттери, 

мазмунунун өзгөчөлүктөрү жана ар түрдүү факультеттерде окутуунун 

психологиялык мыйзам ченемдүүлүктөрү жөнүндө билимдердин  системасынын  

темасынын калыптануусу үчүн шарттарды түзүү, аларды бул предметтин 

тарбиялык  билим берүүчүлүк мүмкүнчүлүктөрү менен тааныштыруу. 

 Студенттерди англис тилин үйрөнүү боюнча  типтүү методикалык тапшырмаларды 

чечүүгө  системалык (жалпы) мамиле жасоого көнүктүрүү  жана студенттерде 

башталгыч  дидактикалык жөндөмдүүлүктөрдү калыптандыруу. 

 Дидактикалык ой жүгүртүүнү өнүктүрүү, студенттердин тандап алган кесибине  

туруктуу кызыгуусун,  анын социалдык маанилүүлүгүн  түшүнүүсүн, ага мүмкүн 

болушунча  тереңирээк  ээ болууга карата  каалоосун жана  даярдыгын тарбиялоо. 

Сабактын мазмуну  биз тараптан план, чогуу талкуулоо үчүн  проблемалуу 

суроолор, практикалык тапшырмалар жана  таяныч конспектиси түрүндө берилген. 

Сабакта бирге талкулоо үчүн  суроолор эреже боюнча  теманын теоретикалык 

бөлүгүнө берилет. Мында тигил же бул темадагы  маанилүү деп эсептелген 

маселелер боюнча ар түрдүү  көз караштар  талкууланат.  

 Студенттин семинарга даярдануусу жана катышуусу алардын профессионалдык  

ишмердүүлүгүндө (практикалык  долбоорлоочулук, коммуникативдик ж.б.) анализ жасаоо 

жөндөмүн, көндүмдөрүн, билимди жалпылап жана  систематизациялай  алуучулукту 

өнүктүрүп: окуу процессинде анын айрым алынган звено  жана компоненттерин  

түшүнүгүн илимий мамиле жасаганга үйрөтөт: студенттерге өз алдынча  окуп билип алуу 

ишмердүүлүгүнө жана илим изилдөөчүлүк жөндөмүнүн  өнүгүүсүнө көмөк  көрсөтөт.  

Семинарды башка сабактардан айырмалап турган өзгөчөлүгү окутуунун жана  

тарбиялоонун маанилүү проблемалары  туурасында тажрыйба  алмашуу боюнча 

студенттердин таанып - билүүчүлүк  ишмердүүлүгү болуп саналат.   

Өткөрүүү  жолу боюнча  семинарлар үч түргө бөлүнөт:[2,  С.73] 

 семинар –маектешүү; 

 реферат, доклад, билдирүүлөрдүн негизинде семинарлар; 

 аралаш типтеги семинар, мында маектешүү менен  бирге доклад, реферат 

билдирүүлөр колдонулат. 

ЖОЖдогу окутуу практикасында  семинарлардын көрсөтүлгөн  үч түрү   

колдонулат.  

Дидактикалык негизги максаттар боюнча  семинарларды төмөнкүдөй түрлөргө  

бөлүүгө  болот: 

- мурда алынган билимди,  материалды кайталоо,  систематизациялоо жана тактоо; 

-  мурда алынган билимди тактоо жана  аларды окуу тапшырмасын  аткарууда 

колдоно билүүчүлүк  жөндөмүн калыптандыруу  максатындагы семинарлар; 

-  мурда алынган билимди тереңдетүү, кеңейтүү жана жалпылоо максатындагы 

семинарлар; 

- кайталоо систематизация жана жалпылоону  жаңы билим (материал) менен  

айкалыштыруу максатындагы  аралаш типтеги семинар. 

Семинарларды даярдоо жана өткөрүүдө биз төмөнкү дидактикалык  жоболорго 

таянабыз: 

 - Англис тилди окутуунун алдынкы тажрыйбасынын  фактыларын билүү; 

 - Семинардын максат жана милдеттерин аныктоо; 

 - Семинардын мазмунун так аныктоо, семинарга, ошонун ичинде талкууга  

коюулуучу негизги  маселелерди аныктоо; 



 - Семинарга даярдануу боюнча студенттердин  ишинин   формалары жана 

методдору; 

 - Консультациянын ролу жана орду, семинарга даярданууда  алардын мазмундук 

багыттуулугу; 

 - Коюлган тапшырманы ишке ашырууда  жардам берүү үчүн  пландаштырылган 

методдор жана методикалык ыкмалар; 

 - Иш методуна  жана  окуу материалынын мазмунуна  ылайык, семинарды 

өткөрүүнүн  натыйжалуу формалары; 

  - Тандалып алынган методдун ийгиликтүү ишке ашуусуна  көмөк көрсөтүүчү 

дидактикалык  материалдарды тандоо; 

 - Көрсөтмө каражаттардын комплексин жана аларды семинарды өткөрүү  

процессинде  колдонуу методикасын тандоо;[3, С.34-37]. 

 Студенттердин таанып-билүүчүлүк ишмердүүлүгүн  башкаруу, кайтарма 

байланышты орнотуу; 

 -  Студенттердин көңүл буруусу,  ой жүгүртүүсү  жана тажрыйба алмашуу,  

дискуссия, убагында өнүгүүчү  түшүнүү  денгээлине көзөмөлдүк. 

 - ЖОЖдогу дискуссиялар  практикалык сабактарды уюштуруунун  өз алдынча 

формасы жана  жүрүшүндө талкууну  жаратууга мүмкүн болгон  башка формалары 

(семинар,  конференциялар) менен тыгыз байланышта каралат. 

 Дискуссия студентти жалпылоо маселелеринде өз позициясын  табууга көз 

карашын коргоого, экстремалдык  кырдаалдарда чечим кабыл алууга  үйрөтөт.  

Дискуссияда ошондой эле өзүнүн  оюн терең айта билүү, башкаларды угуу, сынды кабыл 

алуу сыяктуу  зарыл сапаттар иштелип чыгылат. Окуу сабагынын формасы катары  

дискуссиянын башка формалардан  артыкчылыгы анын  студенттерди таанып-билүүчүлүк  

ишмердүүлүктө активдүүрөөк позицияны ээлөөгө же кыска убакыт ичинде кандайдыр бир 

маселени тереңирээк  түшүнүүгө үйрөткөндүгүндө  жатат. 

 Дискуссия мазмуну боюнча экология, медицина маселелерин  караган жалпы 

педагогикалык да,  бир предметке байланыштуу маселелерди  талкуулоого тийиш болгон 

предметтик да болушу мүмкүн.  

 Консультация ЖОЖдогу окутуу системасындагы  эң эле ийкемдүү форма болуп 

эсептелет. Консультация студенттердин  билдирмелери жана керектөөлөрү боюнча  

окутуучулардын  нөөмөтчүлүк графигине  ылайык жүргүзүлөт. Мындайда консультация 

ЖОЖдогу окутуунун  башка формалары менен кошо  чыгышы да мүмкүн. Алсак, 

семинарга даярдануу  учурунда доклад, реферат жазуу да, ошондой эле пайда болгон 

маселелерди  чечүү  үчүн практикалык сабактардан  кийин консультациялар  өткөрүлүшү  

мүмкүн.  

 Консультациялар топтук да жана индивидуалдык да болот.  Атайын бөлүнгөн 

убакытта өткөрүлөт. Стихиялуу  мүнөзгө ээ эмес. Консультация  окуу сабактарынын 

жүрүшүндө жана  алардын бүтүшү боюнча  өткөрүлөт. 

Дифференциациялаштырылган иштөөнүн  жүрүшүндө биз тараптан  студенттердин 

өз алдынча  иштөөсүү үчүн  атайын тапшырмалар  жана  адабияттын  тизмеси ошондой 

эле  тема боюнча окуу сабактрынын  циклинин аягында  өзүн өзү  көзөмөлдөө  үчүн 

бериле турган суроолор түзүлдү.  

Кыйын жана теоретикалык жактан маанилүү маселер  боюнча тапшырмалар  

системасына өз алдынча  доклад жана рефераттарды даярдоо үчүн  темалар киргизилди.  

Бул докладдарды жана рефераттарды  даярдоонун максаты студенттердин  берилген 

тапшырма же айрым  тема боюнча керектүү  маалыматты тандай билүүчүлүк  баштапкы 

булактарды сын көз караш менен анализдеп, алардагы керектүү маалыматтарды  бөлүп 

көрсөтүү, окулгандарды  системалаштыруу жана чакан доклад же реферат түрүндө 

тариздөө, ошондой эле аудиториянын алдында  чыгып сүйлөө жөндөмдүктөрүн  

өнүктүрүү [4, C.93]. 



Чет тил боюнча үй тапшырмасын  изилдөө чыгармачылык мүнөздө  болууга тийиш- 

ЖОЖдордун тилдик эмес  факультеттеринде  иштөөнүн  көп жылдык  тажрыйбасы 

көрсөткөндөй, мындай түрдөгү тапшырмаларга  биринчи кезекте студенттердин чакан  (5-

8 минуталарга эсептелген)  докладдары жана рефераттарды  даярдоосу кирет.  

Доклад - студенттердин  материалды түшүнүү  жана маанисине жетүү  

денгээлинде жалпыланган репродуктивдүү билдирүүсү болуп,  анда билим жана 

жөндөмдүүлүктү  стандарттык кырдаалда  колдоно берүүгө багытталган  

программалардын мурда  иштелген маселелер боюнча жыйынтыктары чыгарылат. 

Реферат - бул билим жана жөндөмдүүлүктү  стандарттык эмес  кырдаалдарда  

колдонууга багытталган  программалардын биринчи жолу  коюлуп жаткан маселелери 

боюнча студенттин жалпылаштырган билдирүүсү.  

Докладдар жана рефераттар үчүн  төмөнкүдөй тариздеги темаларды  тандап алууга 

аракет кылуу маанилүү: 

Мен окуткан  МИТ  факультеттинде  төмөнкү темаларды көрсөтүүгө болот: : 

1. Менин үй-бүлөөм. 

2. Менин досум. 

3. Менин жашаган турак-жайым. 

4. Менин келечектеги кесибим. 

5. Мен жашагам шаар. 

6. Чет тилдердин адамдарга тийгизген таасири. 

7. Кыргыз Республикасынын окумуштуу – педагогдору  (И.Бекбоев, 

А.Э.Измайлов, М.Р.Балтабаев, Э.Мамбетакунов  ж.б.) 

8. А.С. Макаренконун педагогикалык ишмердүүлүгү. 

9. В.А. Сухомлинскийдин педагогикалык коз карашы жана  новатордук 

тажрыйбасы. 

10. Ж. Баласагындын илимге  кошкон салымы. 

Ал эми  медицина факультетинин студенттери үчүн  темалар: 

1. Өзүм жөнүндө. 

2. Мен медицина факультетинин студентимин. 

3. Биздин  факультет. 

4. Биздин университет. 

5. Ден соолук. 

6. Менин болочок кесибим-врач. 

7. Менин досум-балдар врачы. 

8. Чоңдор үчүн областык оорукана. 

9. Операциялык  бөлмөдө. 

10. Пирогов-биринчи орус хирургу. 

11. Гиппократтын керээзи. 

12. Кыргыз Республикасындагы  медициналык  билим берүү. 

13. Биздин шаардагы медициналык  тейлөө. 

14. Кыргызстандын улуттук кардиологиялык борбору. 

Даярдалган докладдардын жана рефераттардын баары төмөнкүдөй критерийлердин 

негизинде  анализдөөгө  тийиш:  

1) теманын ачылышынын  тереңдиги жана толуктугу;  

2) темадан четтөө;  

3) текстке байлануучулук;  

4) колдонулган адабияттан  башкы нерсени  бөлүп алуу;  

5) ар түрдүү  булактардагы билимди байланыштыра билүүчүлүк; 

6) ар түрдүү булактарды анализдей билүүчүлүк: адабият булактарынан 

жүргүзүлгөн байкоолордон жасалган  эксперименттерден туура жыйынтыктарды 

чыгара билүү; 

7) пайдаланылган адабияттардын  тизмесинин бар экендиги;  



8) мазмундун компактуулугу жана  кыскалыгы; 

Жумушту аткарууда студенттер  өздөрүнүн кызыгууларын көрсөтө алышат,  бирок 

докладдардын жана рефераттардын  тыкыр анализи көрсөткөндөй,  өзүлөрүнүн  

алгачкы эмгектеринде  алар өз алдынча ой жүгүртүүнүн  жетишсиздигин байкашат:  

а) ойдун эркин болбоосу;  

б) текеттен четтеп кетүүдөн коркуу;   

в) ойду кыска же тескерисинче  кеңейтип бере албоочулук;  

г) анализдөө, салыштыруу, ой жүгүртүү, далилдөө жөндөмүнүн жоктугу.  

 Англис тилин  окутууда  реферативдик ишти  аң-сезимдүү жана  системалуу 

колдонуу  картинаны кескин өзгөртөт: студенттер докладдарды жана рефераттарды  

даярдоодо активдүүлүгүн жана өз алдынчалуулугун  көрсөтө баштады. Дискуссия 

менен полемиканын  мүмкүндүгү жана  зарылдыгы, өз алдынча жыйынтыктарды жана 

жалпылоолорду талкуулоо жана сын көз караш менен  ой жүгүртүүнү жана илимий  

дүйнө таанымды калыптандырып, ал эми анализ, синтез, салыштыруу, 

конкреттештирүү жана башка ой жүгүртүү операцияларына машыгуулар,  

студенттердин логикалык ой жүгүртүшүнүн  өнүгүүсүнө көмөк көрсөтөт. Ошол 

себептен доклад жана реферат түрүндөгү тапшырмалар изденүүчүлүк, чыгармачылык 

мүнөздү алып жүргөн деген мыйзам ченемдүү жыйынтыкты чыгарууга мүмкүн [5, 

C.113]. 

Студенттер алгачкы докладдарды жана  рефераттарды даярдоодо сунуш кылынган 

адабияттарды гана колдонушса,  андан ары зарыл адабияттарды өздөрү тандашып, 

мындан сырткары айрымдары өзүнүн ишин даярдоо менен кошо, жолдошторунун  

жазма иштерин (доклад, реферат) рецензиялап да беришет.  

Рефераттарды темасы боюнча салыштырганда семестрдин башталышындагыларга  

караганда семестрдин  аягында даярдалгандарында  ой тереңирээк жана  тагыраак 

берилип, өз алдынчалуулук  кошумча адабияттарды көбүрөөк пайдалануу аркылуу 

жалпылоонун негиздүүлүгү даана байкалат.  

Ар бир доклад жана реферат төмөнкү негизги  талаптарга жооп берүүгө тийиш: 1) 

окуу материалындагы эң эле маанилүүсүн өздөштүрүүгө жана окуу  иштеринин тигил 

же бул ыкмасын  өркүндөтүүгө багытталышы; 2) өзүнүн проблематикасы жана  

болочок адистиги, окуу иштеринин мазмуну жана ыкмалары; 3) студенттер үчүн эмгек 

өтө эле көп талап кылынган; 4) студенттердин жалпы өнүгүүсүнө көмөк көрсөткөн; 5)  

болочок кесипти эсепке алуу мүмкүнчүлүгү; 

Баяндоо формасын студенттер өзүлөрү тандашат, бирок алардан  фактылардын  

кургак баяндамасын талап кылбастан, доклад же рефераттан ички  өз ара 

байланыштары аркылуу бир бүтүнгө бириктирилген экологиялык  жана 

жаратылыштык мыйзам ченемдүүлүктөрдү издеп көрүү керек. Алгачкы мезгилдерде 

сандын артынан  сая түшпөстөн өзгөчө көңүлдү  иштин сапатына бөлүш керек. 

Студенттер белгилүү бир тажрыйбага ээ болгондон кийин, алардын докладдары жана 

рефераттары толугураак ар түрдүүрөөк жана кызыктуураак боло баштайт.  

Реферат же доклад үчүн студентке үч баа коюлат: «мазмуну», «жасалгасы» жана 

«айтып бергендиги» («коргоосу») үчүн.  

Практикалык сабактарда ар бир сүйлөөчү  өзүнүн ишин жолдошторуна кыска,  

бирок нуска тааныштырышы керек: мазмуну, изилдөө методу, жетишилген натыйжа 

жана жыйынтыктар, аны менен кошо талкуулоонун жүрүшүндө студенттерде пайда 

болгон суроолорго  да жооп бериш керек. Белгилей кетели докладчы чыгып сүйлөгөн 

учурда «барактан» окуп эмес, баяндап бериш керек. Ал кагазга цитата келтирүү же 

цифраларды окуу үчүн  гана  керектүү  мүмкүн. 

Жетектөөчү күч укугун  сактоо менен окутуучу  докладчынын жардамы менен  

студенттердин таанып-билүүчүлүк кызыкчылыктарын калыптандырат. Окутуучу 

тарабынан өзүнүн пикиринин «авторитетүүлүгүн » атайын белгилөө (бул эле учурда 

эмес) таптакыр орунсуз.  



Докладдар дана рефераттар студенттердин  окутуучунун жетекчилиги астында  өз 

алдынча иштөөнүн маанилүү жана зарыл түрлөрүнүн бири. Алар докладчы да, 

бүтүндөй топ үчүн да билим берүүчүлүк жана тарбиялык чоң мааниге ээ, анткени 

көпчүлүк  студенттер докладдарды  же рефераттарды  талкуулоого активдүү катышат.  

Доклад же рефераттын үстүндө иштөөнүн баалуулугу студент аларды  даярдап 

жатып  адистик боюнча жалпы билим берүүчү  мектепте окулган предметтерди  

тереңирээк түшүнүү менен кайталап чыгат. 

